
దుర్వినియోగం ఆరోపణలు అవాస్తవం



భారత్ సమాచార్, మహబూబాబాద్ జిల్లా: నిధుల

దుర్వినియోగానికి పాల్పడ్డా రంటూ తమపై వస్తున్న

ఆరోపణల్లో ఎలాంటి వాస్త వం లేదని నెల్లి కుదురు మండలం

బడి తండా సర్పంచి బిలావత్ ధనమ్మ అమృ నాయక్,

ఉపసర్పంచి గుగులోతు చిట్టెమ్మ అన్నమయ్య స్పష్టం
చేశారు. తాము గ్రామంలో చేపడుతున్న అభివృద్ధి పనులను

చూసి ఓర్వలేకనే కొందరు సత్యదూరమైన ఆరోపణలు

చేస్తున్నారని వారు పేర్కొన్నారు. మంగళవారం వారు

విలేకరులతో మాట్లాడుతూ తమపై వచ్చిన ఆరోపణలపై

వివరణ ఇచ్చా రు.

అభివృద్ధి  పనులను చూసి ఆరోపణలు చేస్తున్నారు

బడి తండా పరిధిలోని వివిధ ప్రాంతాల్లో ప్రజలకు

అవసరమైన అభివృద్ధి పనులను చేపడుతున్నామని

సర్పంచి, ఉపసర్పంచి తెలిపారు. బడి తండా, శివారు

చండాలలో రోడ్ల అభివృద్ధి, పారిశుద్ధ్యా నికి సంబంధించిన

పనులతో పాటు ప్రజలకు ఉపయోగపడే విధంగా పలు

పనులు చేపట్టి నట్లు  వివరించారు. గ్రామంలో జరుగుతున్న

అభివృద్ధిని చూసి ఓర్వలేక తమపై నిధుల దుర్వినియోగం

ఆరోపణలు చేస్తున్నారని వారు అన్నారు.

రేగడి తండాలో రోడ్డు  పనులు

రేగడి తండా పీఆర్ రోడ్డు  నుంచి రాజేందర్ ఇంటి వరకు

25 అడుగుల వెడల్పుతో సుమారు 550 మీటర్ల పొడవున

రోడ్డు  అభివృద్ధి పనులు చేపట్టి నట్లు  తెలిపారు. రోడ్డు పై

సుమారు రెండు అడుగుల ఎత్తు లో మొరం పోసి చదును

చేసినట్లు  వివరించారు. ప్రజల రాకపోకలకు ఇబ్బం దులు

లేకుండా రహదారిని అభివృద్ధి చేసినట్లు  సర్పంచి,

ఉపసర్పంచి తెలిపారు.

అలాగే సొసైటీ తండాలో పీఆర్ రోడ్డు  నుంచి గుగులోతు

దాసు ఇంటి వరకు, అక్కడి నుంచి ఉపసర్పంచి చిట్టెమ్మ

గృహం వరకు మొరం పోసి రోడ్డు ను చదును చేసినట్లు

వారు పేర్కొన్నారు. ఈ పనుల్లో మొత్తం సుమారు 450

ట్రిప్పుల మొరం వినియోగించినట్లు  తెలిపారు. మొరం

పనులతో పాటు జేసీబీ, డోజర్ యంత్రాలను వినియోగించి

రోడ్లను చదును చేసినట్లు  వివరించారు.

చెట్ల  తొలగింపు పనులు కూడా చేపట్టాం

గ్రామ పరిధిలో రహదారులకు, ప్రజల రాకపోకలకు

ఇబ్బం దిగా ఉన్న ముండ్ల కంప, ఇతర వ్యర్థ చెట్లను

తొలగించినట్లు  సర్పంచి, ఉపసర్పంచి తెలిపారు. చెరువు

కట్ట హనుమాన్ టెంపుల్ నుంచి బాబా క్వారీ వరకు, అలాగే

బొడ్రాయి నుంచి క్వారీ రోడ్డు  వరకు చెట్ల తొలగింపు

పనులు చేపట్టి నట్లు  చెప్పారు.

ఈ పనుల కోసం రెండు జేసీబీ యంత్రాలను

వినియోగించినట్లు  తెలిపారు. రహదారుల వెంట పెరిగిన

ముండ్ల కంప, ఇతర వ్యర్థ చెట్లను తొలగించి ప్రజల

రాకపోకలకు అనుకూలంగా ఉండేలా చర్యలు

తీసుకున్నామని పేర్కొన్నారు.

ఎంబీలు చేయించాం.. పరిశీలించుకోవచ్చు

తాము చేపట్టి న సంబంధిత అభివృద్ధి పనులకు ఎంబీలు

చేయించడం జరిగిందని సర్పంచి బిలావత్ ధనమ్మ అమృ

నాయక్, ఉపసర్పంచి గుగులోతు చిట్టెమ్మ అన్నమయ్య

తెలిపారు. పనులు చేపట్టకుండా నిధులు

వినియోగించామన్న ఆరోపణల్లో ఎలాంటి వాస్త వం లేదని

స్పష్టం చేశారు.

గ్రామంలో చేపట్టి న రోడ్డు  అభివృద్ధి, మొరం పోసిన పనులు,

చెట్ల తొలగింపు తదితర పనులను ఎవరైనా ప్రత్యక్షంగా

పరిశీలించుకోవచ్చ ని వారు తెలిపారు. పనులకు



సంబంధించిన వివరాలను పరిశీలిస్తే  వాస్త వాలు

స్పష్టమవుతాయని పేర్కొన్నారు.

ఆరోపణలు నిరాధారమని స్పష్టం

గ్రామ అభివృద్ధే  తమ ప్రధాన లక్ష్యమని, ప్రజలకు

అవసరమైన మౌలిక వసతులు కల్పించేందుకు నిరంతరం

కృషి చేస్తున్నామని సర్పంచి, ఉపసర్పంచి తెలిపారు.

అభివృద్ధి పనులను అడ్డు కునే ఉద్దే శంతోనే తమపై

సత్యదూరమైన ఆరోపణలు చేస్తున్నారని వారు పేర్కొన్నారు.

నిధుల దుర్వినియోగానికి పాల్పడలేదని, తాము చేపట్టి న

పనులను సంబంధిత అధికారులు, గ్రామ ప్రజలు

పరిశీలించవచ్చ ని స్పష్టం చేశారు.

